
elkarrizketa

Estibalitz González ermuarrak ‘Lapikotxiki, kantuz kulunkatzen’ liburua
kaleratu berri du Eibarko ...eta kitto aldizkariarekin elkarlanean eta Eibarko
Udalaren babesarekin. 0-2 urteko umeei zuzenduta dagoen lan honek,
egileak bildu dituen 38 kanta, puerikultura aholkuak, hiztegitxoa eta DVD
bat dauzka. Abestiak lotarako bakarrik ez, umeak hazten laguntzeko,
laztantzeko, kulunkatzeko eta batez ere gozatzeko dira. Ia 10 urteko
ibilbidea egin ostean ikusi du argia ekimenak. Liburuaren aurkezpena
otsailaren 2an egin zen Eibarko Portaleako aretoa jendez gainezka zela.

Estibalitz González, ‘Lapikotxiki’ liburuaren egilea:

“Gustatzen zait sentitzea auzolanean
egindako proiektu bat izan dela”



6

Drogetenitturri, 187 zkia.

- Ia 10 urte Lapikotxikik
bere ibilbidea hasi zuen.
Nola sortu zen ekimena?

Bi parte dauzka honek
guztiak. Batetik, 1982an ha-
si zen kantu bilketa irakasle-
eskolan nengoela: etxean
abesten ziren kantuak jaso-
tzeko agindu zigun irakasle
batek eta haiekin lantxo bat
egin nuen. Buruan hartu ni-
tuen kantok, ikasi eta uda
batean koaderno batean bil-
du nituen. Drogetenitturrin
hasi nintzenean idazten, his-
toria gaiei buruz eta edade-
ko jendea elkarrizketatzen,
sarritan kantuak ateratzen
ziren eta nik bildumari ja-
rraipena eman nion. Kan-
tuak ikasi eta koaderno har-
tan idazten nituen. Horrez
gain, kantu emailearen izen-
abizenak eta bizilekua ere
jaso nituen. Bestetik, Eibar-
ko Euskara Sailean lanean
nenbilela, euskara teknikari
eta buru zen Fernando Mu-
niozgurenek proposatu zidan
zer edo zer egitea abesti bil-
dumarekin. Nik zein ekarpen
egin nezakeen hausnartu os-
tean, pentsatu nuen kantak
istorio batekin uztartu zitez-
keela, idazmenean hiztegia-
ri eta esaerei toki garrantzi-
tsua aitortuz. Horrela sartu
ginen abentura honetan
2001eko apirilean.
- 0-2 urte bitarteko ume-
entzako kantak biltzen
ditu liburuak. Egoerak sor-
tzeko hainbat familia izan
dira inspirazio iturri.

Hasi ginenean ume jaio be-
rri bat behar nuen, haren ja-
rraipena egiteko. Topatu
nuen Ermuko familia bat,
ume jaioberria zuena eta
haien etxera joaten nintzen
asteazkenero, iluntzean bi
orduz. Horrela bi urtetan.
Han ikusitako eta familiak
kontatutakoak idatziz jaso-
tzen nituen gauean edo hu-
rrengo egunean. Gero, beste
familia batekin ere ibili nin-
tzen aurrekoarekin ikasita-
koa berretsi eta kontrasta-
tzeko, baina kasu horretan
umea koskortuta zegoenez,
kalean batzen ginen. Istorioa
ilustratzen duten argazkiak
beste familia batenak dira
eta DVDan agertzen direnak
beste laugarren batenak. 
- Nolakoa izan zen harre-
mana ume eta familia
horiekin?

Oso ona eta aberasgarria.
Astero joaten nintzenen ka-
suetan, euren etxeetako
egunerokotasunean murgil-
tzeko aukera izatea oso ga-
rrantzitsua izan da liburua
eta kontakizuna sortzeko.
Bazeukaten nagusitxoagoa
zen beste ume bat eta libu-
rurako pertsonaia bat sor-
tzen lagundu zidan. Eurak
oso argi zuten zertara eta
zertarako nindoan eta oso
eroso sentiarazi ninduten ha-
sieratik. Gainontzekoei erre-
paratuta, Lapikotxiki hanka-
motz geratuko litzateke ar-
gazki edo DVDko bi ume pro-
tagonisten familia-sare guz-
tia egon ez balitz. Benetan
estimatzekoa da familiek
hartu zuten konpromisoa eta
eman zuten erantzuna. 
-Liburuan beraz, ikerketa
eta sorkuntza lan handia
dago.

Bai. Umeen garapenari bu-
ruzko liburu eta aldizkari
mordoa irakurri nituen.
Etxea ‘Ser Padres’ aldizkariz
beteta neukan! Gero, umeen
behaketa zuzena egin nuen.

Dokumentazio lan ikaragarria
dago lan honen atzean. Libu-
ruan, ordea, ezin da umerik
identifikatu. Ez da hau edo
bestea. Nik behar nituen
eguneroko egoera arruntak
eta horietatik abiatuz sortu
nituen situazioak. Argi neu-
kan ez nuela puerikultura
tratatu bat egiterik nahi.
Jende arrunta eta eguneroko
egoeretatik hurbil zegoen is-
torioa izatea bilatzen nuen. 
- Dokumentazio eta behake-
ta lanaren ostean, Eibarko
...eta kitto! astekarian
kaleratzeko istoriotxo bat
sortzen hasi zineten. 

Hainbat froga egin ondo-
ren, hiru astean behin abes-
tia eta bere partitura, ida-
tzizko istorioa eta argazki
bat kaleratu genituen
2004ko urritik 2007ko uztai-
lera arte. 
- Lapikotxiki liburuak,
aldizkarian argitaratuta-
koez gain, DVD bat ere
badakar. 

Pentsatu genuen abestiak
grabatzea eta DVD-a egitea.
Aukera geneukan beste ume

“Estimatzekoa da familiek
hartu zuten konpromisoa

eta eman zuten erantzuna”

Eibarko Portalean, liburu eta DVDko protagonistatxoekin.

batekin, gainerako umeak
nagusituta zeudelako. Hor
hasi zen beste bi urteko ibil-
bidea irudi-grabazioak egi-
ten. Liburuan dagoen egoera
bakoitza, bere kantuaz, ar-
gazkiaz, puerikultura aholku
batez eta abestiaren jato-
rriaz dago osatuta.  
- Nola eta zeren arabera
aukeratu zenituen liburu-
rako kantak? 

Nik batuta ditudan kanta
guztiak ez daude liburu ho-
netan eta zeintzuk sartu eta
zeintzuk kanpoan uzteko
erabakia zaila izan zen. Kan-
poan kanta asko geratu ba-
dira ere, desio dut ondo jo-
rratuta egotea eta hautua
ondo egina egotea. 
- Titulua aukeratzea erra-
zagoa izan zen? 

Isilean sekreturik gorde
ezin duen pertsonari esaten
zaio “lapikotxiki” eta umeak
dira lapikotxiki handienak.
Berbek, hitzek badute bere
lekua lan honetan eta hasie-
ratik argi ikusi nuen umeen-
tzako oso hitz aproposa eta
sinpatikoa zela. 
- Aurkezpen egunean oso
argi utzi zenuen auzolane-
an egindako proiektua
izan dela Lapikotxiki.

Bai, gustatzen zait senti-
tzea auzolanean egindako
proiektu bat izan dela. Pun-
tarengo profesionalez, mu-
sikari eta kantu zale amo-
rratuz inguratu naiz eta ar-
gitaratze bidean jarrita
zenbat ideia jaso ditudan!
Auzolanean eginda dago,
ondoan izan ditudan 101
pertsonen ekarpen txiki as-
ko dituelako.
- Bidelagun asko topatu
duzu bidean? 

Topatu ez, bilatu egin di-
tut. Niretzako demaseko
froga izan da, kosta egiten
zaidalako laguntza eska-
tzea. Zalantzarik gabe ba-
karkako lan handia egin
dut, baina ezinbestekoa
izan da 101 lagun horien
ekarpena. Nik sortu ahal
dut, baina ezin dut lan osoa
edertu. 
- Zer dela eta luzatu da
horrenbeste proiektua?

Batetik patxadaz egindako
lana izan delako. Bestetik,
…eta kitto!-ko kolaborazioa
amaitu nuenean pot eginda
bukatu nuelako. Liburuare-
kin hasteko esan zidatenean
distantzia bat hartu behar
izan nuen eta urtebetez gel-
di egon zen kontua. 

- Auzolanean egindako
lana bada ere, amorrazio-
ak ere pasako zenituen
hain luzea izan den proze-
suan…

Amorrazioak baino, krisiak
pasa ditudala esango nuke.
Sorkuntza lana izan da eta
sorkuntzak bere gora behe-
rak ditu. Fikziozko umeak
urtebete egin zuenean, sen-
titu nuen ezin nuela aurrera
egin; baina norberak bere
buruarekin hartutako kon-
promisoa baino gauza zirika-
tzaileagorik ez dagoenez,
azkenean lagun batek eman
zizkidan animo eta aholkue-
kin krisialditik atera eta au-
rrera! Oso inportantea izan
da inguruan izan dudan jen-
de guztia. 
- Liburua, Eibarko Udalak
hango umeen artean bana-
tuko du?

Bai 0-2 urte bitarteko Ei-
barko umeei emango zaie,
Haur-eskoletako eta bi urte-
ko geletan dauden ume guz-

tiei banatuz. Gainera, hu-
rrengo urteetan Eibarren
erroldatzen dituzten jaiobe-
rriei ale bana oparitzea au-
rreikusten du Udalak. 
- Ermuan non lortu daiteke
liburua eta bere DVDa? 

Maribel eta Xiripot liburu
dendetan eta Quetzal arro-
pa dendan dago salgai, 18
eurotan. 
- Gustura geratu zara
azken emaitzarekin?

Oso. Lehengoan esan zida-
ten: “Pozik, ezta Esti?”. Nire
erantzuna: “Pozik ez, pozik
ez da hitza. Pozik beste mai-
la batean dago. Zoriontsu,
asebete. Lan handia egin
dugu eta, beste gauza asko-
ren artean, balio izan dit
neure buruari aitortzeko ba-
daukadala lanerako adore
eta tinkotasuna. Gure txikia
munduratu da eta beste ba-
tzuei tokatzen zaizue orain
berorrekin disfrutatzea eta
ondorengoei transmititzea!

Alazne Aiestaran

“Kanpoan kanta asko geratu
badira ere, desio dut

hautua ondo egina egotea”

Modu batean edo bestean
parte hartu dutenetako batzuk
aurkezpen egunean.

